
ЗАЦВЯРДЖАЮ
Начальнік упраўлення адукацыі Ваўкавыскага раённага выканаўчага камітэта
              М.Б.Сямёнчик

ПАЛАЖЭННЕ

аб правядзенні раённага конкурсу даследчых работ «Знакамітыя людзі Гарадзеншчыны»
1. АГУЛЬНЫЯ ПАЛАЖЭННІ

Арганізатарам раённага конкурсу даследчых работ «Знакамітыя людзі Гарадзеншчыны» (далей - Конкурс) з’яўляецца ўпраўленне адукацыі Ваўкавыскага раённага выканаўчага камітэта. 

Падрыхтоўку, арганізацыю і правядзенне конкурсу ажыццяўляе дзяржаўная ўстанова адукацыі «Ваўкавыскі раённы цэнтр турызму і краязнаўства дзяцей і моладзі».

2. МЭТЫ І ЗАДАЧЫ КОНКУРСУ

2.1. Раённы конкурс даследчых работ «Знакамітыя людзі Гарадзеншчыны» праводзіцца ў адпаведнасці з календаром раённых масавых мерапрыемстваў на 2019 год, прысвечаны Году малой радзімы, 75-годдзю ўтварэння Гродзенскай вобласці.
2.2. Мэтай конкурсу з’яўляецца фарміраванне ў навучэнскай моладзі грамадзянскіх і патрыятычных каштоўнасных арыенціраў, гонару і павагі за дасягненні сваіх землякоў, у тым ліку выпускнікоў установы адукацыі, адказнасці за захаванне духоўнай і матэрыяльнай спадчыны сваёй малой радзімы. 

2.3. Асноўныя задачы конкурсу: 

далучэнне навучэнцаў да даследавання жыццёвага і творчага шляху вядомых людзей Гарадзеншчыны, у тым ліку выпускнікоў установы адукацыі;
паглыбленне інтэлектуальнага патэнцыялу дзяцей і навучэнскай моладзі праз далучэнне іх да пошукавай і творчай дзейнасці; 

умацаванне сувязі паміж пакаленнямі праз далучэнне навучэнцаў да матэрыяльнай і духоўнай спадчыны суайчыннікаў;

папулярызацыя імёнаў славутых землякоў, у тым ліку выпускнікоў установы адукацыі.
3. УДЗЕЛЬНІКІ КОНКУРСУ

У конкурсе прымаюць удзел навучэнцы ўстаноў агульнай сярэдняй адукацыi, дадатковай адукацыi дзяцей i моладзi.

4. ТЭРМІНЫ І МЕСЦА ПРАВЯДЗЕННЯ КОНКУРСУ 

4.1. Конкурс проводзіцца 29 мая 2019 г.  у 14.15    

4.2. Конкурсныя матэрыялы ў друкаваным выглядзе і абавязкова на электронным носьбіце дасылаюцца да 29 мая 2019  г. ў дзяржаўную ўстанову адукацыі «Ваўкавыскі раённы цэнтр турызму і краязнаўства дзяцей і моладзі», turbaza@list.ru. Тэлефон для даведак: 8 (01512) 9 59 43

5. УМОВЫ КОНКУРСУ:

5.1. Удзельнікі конкурсу даследуюць жыццё і дзейнасць землякоў, у тым ліку выпускнікоў установы адукацыі,  якія зрабілі значны ўнёсак у культурную, грамадскую, палітычную дзейнасць Гарадзеншчыны ў розныя гістарычныя перыяды (дзяржаўных, палітычных, грамадскіх, ваенных дзеячаў, мецэнатаў, дзеячаў культуры, навукі і іншых выбітных асоб Гарадзеншчыны), якія нарадзіліся, жылі на дадзенай тэрыторыі, ці вылучыліся сваімі здольнасцямі і талентам у іншых рэгіёнах, ці краінах свету, а таксама славутых землякоў-сучаснікаў.

5.2. У рамках падрыхтоўкі і ўдзелу ў конкурсе навучэнцы праводзяць:

збор інфармацыі аб знакамітых земляках Гарадзеншчыны (аналіз навуковай, даведачнай літаратуры, архіўных дадзеных, матэрыялаў інтэрнэт-рэсурсаў і інш.); 

апытанне мясцовых жыхароў (пры неабходнасці);

даследаванне і аналіз сабранага матэрыялу;

афармленне справаздачнага матэрыялу па выніках даследавання;

папулярызацыйную і прапагандысцкую дзейнасць праз публікацыю ў сродках масавай інфармацыі, інтэрнэт-рэсурсах, правядзенне культурна-асветніцкіх мерапрыемстваў і г.д.

5.3.  На конкурс прадстаўляецца даследчы матэрыял, які змяшчае:

апісанне жыцця і дзейнасці знакамітых землякоў, у тым ліку выпускнікоў установы адукацыі;
кароткія гісторыка-культурныя звесткі аб малой радзіме знакамітых землякоў у дачыненні да даследуемай асобы;

поспехі і дасягненні знакамітых землякоў; 

выпіскі з пісьмовых крыніц, тэксты ўспамінаў (пры неабходнасці), фотаздымкі і іншыя матэрыялы, якія дапаўняюць і пацвярджаюць меркаванні даследчыка; 

матэрыялы, якія пацвярджаюць дасягненні і дзейнасць славутага земляка на малой радзіме, ушанаванне асобы на тэрыторыі Гродзеншчыны, Беларусі, у свеце (помнікі, памятныя дошкі, знакі, музеі і г.д.)

прапановы па выкарыстанні звестак, атрыманых у ходзе даследавання, з мэтай прапаганды і папулярызацыі дзейнасці і дасягненняў выбітных асоб малой радзімы. 

5.4.  Асноўныя крытэрыі ацэнкі конкурсных матэрыялаў:

адпаведнасць умовам і патрабаванням конкурсу;

змястоўнасць і аналітычны падыход; 

даследчыя навыкі, разважанні са спасылкай на крыніцы, высновы;

культурна-асветніцкая дзейнасць;

папулярызацыйная і прапагандысцкая дзейнасць (інфармацыйная старонка на сайце ўстановы адукацыі, публікацыі ў сродках масавай інфармацыі і г.д.). 
6. ПАДВЯДЗЕННЕ ВЫНІКАЎ КОНКУРСУ:

Падвядзенне вынікаў ажыццяўляецца журы.

Удзельнікі-пераможцы конкурсу ўзнагароджваюцца дыпломамі ўпраўлення адукацыі Ваўкавыскага раённага выканаўчага камітэта адпаведных ступеняў.

